
MINUTI 

 

Laqgħa tal-Kunsill Lokali Ix-Xagħra 

 

Is-Seba’ Leġislatura 

 

Laqgħa Numru Sitta u Tletin (36) 

 

26 ta’ Frar 2018 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 
fi Vjal it-Tmienja ta’ Settembru, Xagħra Għawdex, fil-5.30 ta’ filgħaxija.  
 
PREŻENTI: 
 
Joe Cordina – Sindku 
Aaron Agius – Viċi Sindku 
Dr. Christian Zammit – Kunsillier 
Dr. Kevin Cutajar – Kunsillier 
Anthony Attard - Kunsillier 
 
Sarah Galea – Ambaxxatriċi Lokali taż-Żgħażagħ 
 
ASSENTI B’APOLOĠIJI (Skont Ordni Permanenti 14A (3): 
n/a 
 
 
UFFIĊJAL PREŻENTI: 
 
Ivan Attard – Segretarju Eżekuttiv 

Minuti 
 
Is-Sindku Joe Cordina ippresieda l-laqgħa. 
 
36.1  Qari tal-ittri ta’ apoloġiji 

 
36.1.1 Ma ġewx ippreżentati ittri ta’ apoloġiji mill-Kunsilliera għal din il-laqgħa. 
 
36.2 Konsiderazzjoni u Approvazzjoni tal-Minuti tal-laqgħa tat-22 ta’ 

Jannar 2018 

 

36.2.1 Il-Kunsillier Dr. Kevin Cutajar propona emenda għall-paragrafu 34.4.1 li 
fiha talab li titniżżel ir-raġuni għalfejn il-Kunsilliera eletti f’isem il-Partit 
Nazzjonalista ivvutaw kontra l-proposta tas-Sindku. L-emenda ma ġietx 
approva b’żewġ voti favur u tliet voti kontra. 

 
Il-Kunsill approva bi tliet voti favur u tnejn kontra l-minuti tal-laqgħa 
numru 345 li saret nhar it-Tnejn 22 ta’ Jannar 2018 wara li jsiru l-
korrezzjonijiet meħtieġa. 

 
Is-Sindku Joe Cordina propona u l-Kunsill qabel li għandha tinbidel l-ordni 
tal-aġenda tal-laqgħa b’tali mod li item numru 36.5 tiġi diskussa issa. 
 

36.5  Tweġibiet għall-Mistoqsijiet tal-Kunsilliera 

 

36.5.1 Il-Kunsillier Dr. Christian Zammit staqsa dwar jekk kienx hemm xi żvilupp 
fuq l-installazzjoni tac-CCTV cameras ħdejn il-bring-in-sites tat-Tafla u 
Għajn Damma. Is-Sindku wieġeb li ġew maħruġa l-permessi neċessarji 
min-naħa tat-trenching office u l-Awtorita’ tal-Ippjanar u qegħdin naħsbu li 
fil-ġimgħat li ġejjin jiġu nsallati l-meter tad-dawl u anke dawn il-cameras 

tas-sigurta’. 
 
36.5.2 Il-Kunsillier Dr. Christian Zammit staqsa dwar jekk kienx hemm xi żvilupp 

fuq it-talba li għamilna lill-Ministeru għal Għawdex sabiex ningħataw 
aġġornament dwar is-sitwazzjoni preżenti fl-Għar ta’ Calypso. Is-Sindku 
Joe Cordina informa lill-Kunsill li irċivejna korrispondenza mingħand 
Vicky Xuereb, Direttur ta’ Eko Għawdex, li fiha infurmatna li riċentament 



 

 

 

 

Minuti tal-Kunsill Lokali Ix-Xagħra – Laqgħa Numru 36 – Is-Seba’ Leġislatura                         26 ta’ Frar 2018 3 

ġiet sottomessa applikazzjoni mal-Awtorita’ tal-Ippjanar sabiex tiġi 
kkonsolidata l-istruttura tal-Għar. 

 
36.5.3 Il-Kunsillier Dr. Christian Zammit staqsa dwar jekk kienx hemm xi żvilupp 

fuq it-talba li għamilna lis-Sur Michele Cordari, Kunsillier responsabbli 
mill-Agrikultura fil-Kunsill ta’ San Michele Salentino fl-Italja sabiex 
nimportaw xi siġar tat-tin mill-Italja biex jitqassmu lir-residenti li jkunu 
interessati. Is-Sindku Joe Cordina wieġeb li t-talba tagħna ġiet aċċettata u 
qed naħdmu sabiex dawn għandna sa Ġunju li ġej.  

 
36.5.4 Il-Kunsilliera Dr. Christian Zammit staqsa dwar jekk kienx hemm xi 

żvilupp fuq it-talba li għamilna lill-Ministeru għal Għawdex sabiex isir 
xogħol ta’ manutenzjoni fil-latrini pubbliċi tal-lokalita’ tagħna. Is-Sindku 
Joe Cordina wieġeb li fil-preżent għadna qed nistennew l-eżitu tal-audit tal-
latrini pubbliċi kollha ta’ Għawdex li qed isir mill-Ministeru għal 
Għawdex.  

 
36.5.5 Il-Kunsillier Dr. Kevin Cutajar staqsa dwar jekk kienx hemm xi żvilupp fuq 

il-mozzjoni li ġiet approvata mill-Kunsill sabiex issir latrina pubblika ġdida 
fi Vjal it-Tmienja ta’ Settembru. Is-Sindku Joe Cordina wieġeb li ntalbet 
stima għal dan ix-xogħol mill-Perit Edward Scerri, liema stima għadha ma 
ġietx provduta.   

 
36.5.6 Il-Kunsillier Dr. Kevin Cutajar staqsa dwar jekk kienx hemm xi żvilupp fuq 

id-deċiżjoni tal-Kunsill li jiġi ikkummissjonat rapport li jipproponi 
soluzzjonijiet għal Pjazza l-Vitorja u ż-żona tal-madwar. Is-Sindku Joe 
Cordina wieġeb li għadna qed nistennew l-istima mingħand il-Perit Chris 
Cachia dwar ix-xogħol ta’ reviżjoni tal-istess rapport. 

 
36.3 Konsiderazzjoni u Approvazzjoni tal-Minuti tal-laqgħa b’urġenza 

 

36.3.1 Il-Kunsill approva bi tliet voti favur u żewġ astensjonijiet l-minuti tal-
laqgħa b’urġenza li saret nhar il-Ħamis 8 ta’ Frar 2018.  

 
Il-Kunsilliera Dr. Kevin Cutajar u Anthony Attard astjenew minħabba li ma 
kinux preżenti għal-laqgħa b’urġenza. 

36.4  Komunikazzjonijiet tas-Sindku 
 
36.4.1 Is-Sindku Joe Cordina informa lill-Kunsill li sad-data tal-għeluq tas-

sottomissjoni tal-offerti għax-xogħol taċ-ċaqlieq tal-wires tad-dawl fi 
Pjazza l-Vitorja (l-Erbgħa 7 ta’ Frar 2018 fl-10.00am), kien hemm 
individwu wieħed li issottometta l-offerta tiegħu kif ġej: 

  

Isem tal-kumpanija Ammont  

(VAT eskluża) 

  

Richard Cauchi € 33,087.80c 
 

Is-Sindku Joe Cordina innota li l-bord ta’ aġġudikazzjoni li twaqqaf fil-
laqgħa preċedenti tal-Kunsill sabiex jevalwa din l-offerta għadu ma ltaqax u 
għaldaqstant għadna qed nistennew ir-rapport tal-evalwazzjoni biex 
jitressaq għall-approvazzjoni tal-Kunsill fil-laqgħa li ġejja.  

 
36.4.2 Is-Sindku Joe Cordina informa lill-Kunsill li sad-data tal-għeluq tas-

sottomissjoni tal-offerti għax-xogħol ta’ resurfacing ta’ parti minn Triq 
Għajn Ħosna (nhar it-Tnejn 26 ta’ Frar 2018 fl-10.00am), kien hemm dawn 
il-kumpaniji li issottomettew l-offerti tagħhom kif ġej: 

  

Isem tal-kumpanija Ammont  

(VAT eskluża) 

  

Road Construction Company Limited € 101,610.40c 
Gatt Tarmac Limited € 115,459.14c 
 
Is-Sindku Joe Cordina propona u l-Kunsill qabel unanimament li l-bord 
biex jevalwa din l-offerta pubblika għandu jkun iffurmat mis-Sindku Joe 
Cordina bħala chairman, Dr. Carmel Galea LLD, l-accountant Anthony 
Farrugia, il-Perita Mariella Xuereb u s-Segretarju Eżekuttiv Ivan Attard 
bħala s-Segretarju tal-Bord. Dan fid-dawl tar-regolamenti l-ġodda tal-public 

procurement li daħlu fis-seħħ fl-1 ta’ Jannar 2018.  

36.4.3 Is-Sindku Joe Cordina informa lill-Kunsill li b’effett mill-1 ta’ Frar 2018, 
is-Sur Joseph Xerri reġa’ beda jieħu ħsieb it-tindif ta’ Pjazza l-Vitorja u ż-
żona ta’ madwar. Dan skont kif ġie deċiż fil-laqgħa preċedenti tal-Kunsill.  

 
Rigward it-tindif tat-toroq l-oħrajn, is-Sindku informa lill-Kunsill li 
preżentament dan ix-xogħol qed isir mill-ħaddiema tal-Community Workers 

Foundation li huma assenjati mal-Kunsill. Dan qed isir sabiex il-Kunsill 
ikun jista’ jiffranka l-flus li jistgħu jiġu utilizzati għal proġetti oħrajn aktar 
utli u bżonnjużi għall-komunita’.  
 
Is-Sindku informa lill-Kunsill li jinħass il-bżonn li jiġi inkarigat ħaddiem li 
jkun jieħu ħsieb il-knis ta’ toroq ċentrali fil-lokalita’ b’mod regolari. Fid-
dawl ta’ dan, huwa propona u l-Kunsill qabel unanimament li għandu 
jitqabbad is-Sur Fortunato Camilleri bil-prezz ta’ € 230 fix-xahar VAT 
inkluża. 

 
36.4.4 Is-Sindku Joe Cordina informa lill-Kunsill li għandna nibdew bil-

preparamenti tagħna għall-organizazzjoni tal-attivitajiet ta’ Jum il-
Lokalita’. Huwa propona u l-Kunsill qabel li l-programm għandu jitfassal 
fuq l-istess linji tas-snin preċedenti. 

 
Fid-dawl ta’ dan, huwa propona u l-Kunsill qabel li għandna norganizzaw 
attivita’ soċjali u ħarġa Malta għar-residenti. Nhar il-Ġimgħa 27 ta’ April, 
il-librerija pubblika ‘Patri Ġiġi Camilleri SJ’ ser tkun miftuħa għall-
pubbliku mid-9am sal-4pm u t-tfal Xagħrin ser jiġu mħeġġa sabiex joffru 
ktieb mill-kollezzjoni tagħhom lil-librerija tagħna.  
 
Is-Sindku qal li l-attivitajiet ta’ Jum ix-Xagħra għandhom jilħqu l-qofol 
tagħhom nhar is-Sibt 28 ta’ April 2018 permezz ta’ Quddiesa fis-7pm fil-
Knisja Bażilika ta’ Marija Bambina segwita minn ċerimonja 
kommemorattiva fit-8pm fis-Sala ‘Dun Alwiġ Camilleri’ bis-sehem tal-
Banda Victory. Iċ-ċerimonja tkun tinkludi wkoll feature storiku dwar l-
iżvilupp tal-festa ta’ Marija Bambina matul is-snin. Is-Sindku propona 
wkoll u l-Kunsill qabel li nhar il-Ħadd 29 ta’ April, għandna nikkollaboraw 
mal-Gozo Amateur Athletic Association fl-organizazzjoni tal-Maratona 
Annwali ta’ Għawdex bi spiża li ma teċċedix is-somma ta’ € 1000.  

Is-Sindku Joe Cordina informa lill-Kunsill li matul dan il-weekend tqassmu 
fid-djar kollha tax-Xagħra l-formoli ta’ nominazzjoni għall-unur ‘Ġieħ Ix-
Xagħra 2018’. In-nominazzjonijiet jibqgħu jintlaqgħu fl-uffiċċju tal-Kunsill 
sa nhar il-Ħamis 22 ta’ Marzu fl-4.30pm. 
 

36.4.5  Is-Sindku Joe Cordina informa lill-Kunsill li ninsabu għaddejjin bil-
preparamenti tagħna għall-organizazzjoni tal-festival tat-tin u prodotti tipiċi 
Maltin li ser isir nhar is-Sibt 30 ta’ Ġunju u l-Ħadd 1 ta’ Lulju 2018. 

 
Huwa qal li għadna qed nistennew l-istima mingħand il-band popolari 
Winter Moods sabiex tkun tista’ tesegwixxi Kunċert mużikali fi Pjazza l-
Vitorja nhar is-Sibt 30 ta’ Ġunju bħala parti minn dan il-festival. Is-Sindku 
qal li jixtieq li din l-attivita’ tingħata aktar ħajja biex hekk inqajmu aktar 
dan il-festival u nagħmluh aktar attraenti. Huwa ħeġġeġ lill-Kunsilliera 
sabiex joħorġu b’aktar ideat ġodda lill-kumitat organizattiv biex dan il-
festival ikun suċċess.  
 
Is-Sindku informa lill-Kunsill li din is-sena ser ikollna magħna madwar 
tletin delegat minn diversi pajjiżi Ewropej. Dawn ser ikunu fostna fl-istess 
weekend li matulu ser jiġi organizzat il-festival tat-tin bħala parti mill-
proġett TIPS4EU li fih aħna mseħbin bħala partners.  
 

36.4.6 Is-Sindku Joe Cordina informa lill-Kunsill li fil-ġimgħat li għaddew 
irċivejna stedina mingħand il-kumitat tal-ġemellaġġi ta’ Chevaigné sabiex 
intellgħu grupp ta’ ħamsa u għoxrin persuna mil-lokalita’ tagħna sabiex 
jipparteċipaw f’diversi attivitajiet li ser isiru bejn l-Erbgħa 4 u l-Ħadd 8 ta’ 
Lulju 2018. Dan bħala parti minn diversi inizjattivi li qed jittieħdu minn 
dan il-kumitat frott il-ftehim ta’ ġemellaġġ li għandna mal-lokalitajiet ta’ 
Mergo fl-Italja u Chevaigné fi Franza. 

 
 Wara diskussjoni, is-Sindku propona u l-Kunsill qabel li għandna nibagħtu 

ittra ta’ stedina fir-residenzi kollha tax-Xagħra biex naraw l-interess li 
hemm f’din l-inizjattiva. Il-parteċipanti jintgħażlu fuq bażi ta’ first come 

first served. Il-Kunsill qabel unanimament li ġaladarba l-ispejjeż kollha tal-
akkomodazzjoni f’Chevaigné ser ikunu mħallsin, il-parteċipanti għandhom 
jintalbu jħallsu l-biljett tal-ajru. 

 Il-Kunsillier Dr. Christian Zammit qal li irċivejna stedina mingħand il-
Kunsill ta’ Chevaigné sabiex nipparteċipaw f’attivita’ relatata maċ-
ċikliżmu, liema attivita’ ser tinżamm bejn l-Erbgħa 4 u s-Sibt 21 ta’ Lulju 
2018. Minħabba li ma kienx hemm interess miċ-ċiklisti Għawdxin, ser 
nippruvaw naraw insibux ċiklisti minn Malta biex jipparteċipaw f’dan il-
proġett. 

 
36.4.7 Is-Sindku Joe Cordina informa lill-Kunsill li għandna niddeċiedu rigward 

is-servizz tal-kiri ta’ vettura għall-użu tal-Kunsill.  
 
 Is-Sindku propona li dan is-servizz għandu jingħata b’direct order ta’ € 

4420 fis-sena (VAT inkluża) lis-Sur Anthony Galea. Huwa qal li din id-
direct order hija konformi mar-regolamenti finanzjarji tal-Kunsilli Lokali.  

 
 Il-laqgħa tal-Kunsill ġiet sospiża fis-6.10pm u tkompliet fis-6.15pm.   
 
 Peress li ma kienx hemm qbil dwar din il-proposta, ittieħdet votazzjoni. Bi 

tliet voti favur u tnejn kontra, il-proposta tas-Sindku ġiet approvata. 
 
36.4.8 Is-Sindku Joe Cordina propona u l-Kunsill qabel unanimament li għandna 

nġeddu s-sħubija tagħna fil-Gozo Action Group għas-sena 2018. 

 

 Il-Kunsillier Dr. Kevin Cutajar staqsa lis-Sindku dwar x’inhi r-raġuni li 

ilhom ma joħorġu sejħiet għall-fondi minn dan il-Local Action Group. Is-

Sindku qal li fil-fatt ilhom sena ma joħorġu sejħiet simili minħabba xi 

problemi li kien hemm f’dan il-Local Action Group. Il-Kunsillier Dr. Kevin 

Cutajar staqsa lis-Sindku dwar x’kienu dawn il-problemi pero’ s-Sindku 

wieġbu li hu ma setax jagħti informazzjoni dwar dan minħabba li l-Kunsill 

mhuwiex parti mill-Eżekuttiv tal-Local Action Group imma huwa membru 

ordinarju f’din il-Fondazzjoni.  

 

Wara diversi battibekki bejn is-Sindku Joe Cordina u l-Kunsillier Dr. Kevin 

Cutajar, il-Kunsill qabel unanimament li għal-laqgħat futuri għandha 

tinżamm diskussjoni aktar ċivili u ma jkunx hemm attakki fuq livell 

personali bejn il-Kunsilliera.  

Il-laqgħa tal-Kunsill ġiet sospiża fis-6.45pm sabiex il-Kunsill seta’ 

jitkellem ma’ rappreżentanti tal-Fondazzjoni Valletta 2018 f’Għawdex. Il-

laqgħa tkompliet fis-7.00pm. Wara li l-laqgħa tkompliet, il-Kunsill qabel 

unanimament li għandna nikkollaboraw mal-Fondazzjoni Valletta 2018 fl-

implimentazzjoni ta’ proġett ‘Eco Cinema’ li ser isir nhar it-Tlieta 9 ta’ 

Lulju 2018 fil-bajja tar-Ramla l-Ħamra. Dan il-proġett mhux ser jinvolvi 

commitment finanzjarju mill-Kunsill Lokali.  

 

36.6 Qari tal-Korrispondenza 

 
36.6.1 Ittra mingħand Joseph Bajada, Segretarju tas-Soċjeta’ Filarmonika Victory, 

li fiha qed jitlob il-kollaborazzjoni tal-Kunsill fl-organizazzjoni ta’ 
tournament sportiv bħala parti mill-attivitajiet ta’ Jum ix-Xagħra. Il-Kunsill 
qabel li għandna nikkollaboraw f’din l-inizjattiva bi spiża li ma teċċedix is-
somma ta’ € 500.  

 
36.6.2 Ittra mingħand Adrian Mifsud, Direttur responsabbli għall-Kunsilli Lokali, 

li fiha qed jinforma lill-Kunsill li d-Dipartiment approva l-estensjoni tal-
ħatra tas-Sinjorina Manolita Farrugia bħala Deputat Segretarju Eżekuttiv 
b’effett mill-4 ta’ Jannar 2018. Il-Kunsill innota l-kontenut.  

 
36.6.3 E-mail mingħand Elaine Lenzo, rappreżentanta tal-Bank Ċentrali ta’ Malta, 

li fiha qed tinforma lill-Kunsill b’sessjonijiet informattivi dwar il-karti tal-
flus tal-Ewro li qed jiġu organizzati mill-istess Bank Ċentrali. Il-Kunsill 
innota l-kontenut.  

 
36.6.4 E-mail mingħand Christel Hili, rappreżentanta tal-Kunsill Malti għall-

Volontarjat, li fiha qed tipproponi li l-laqgħa mal-organizazzjonijiet 
volontarji li għandna fil-lokalita’ tagħna ssir nhar it-Tnejn 14 ta’ Mejju 
2018 fis-6.00pm fl-uffiċċju tal-Kunsill. Il-Kunsill innota l-kontenut. 

 
36.6.5 Ċirkulari numru 2/2018 maħruġa mid-Dipartiment tal-Gvern Lokali 

intitolata ‘Ħatra ta’ Direttur ġdid fid-Diviżjoni għall-Gvern Lokali’. Il-
Kunsill innota l-kontenut. 

36.6.6 Ċirkulari numru 006/2018 maħruġa mill-Assoċjazzjoni tal-Kunsilli Lokali 
intitolata ‘Każijiet Pendenti mal-Awtorita’ tal-Artijiet’. Il-Kunsill innota l-
kontenut. 

 
36.6.7 Ċirkulari numru 3/2018 maħruġa mid-Dipartiment tal-Gvern Lokali 

intitolata ‘Għeluq tas-Sena Finanzjarja 2017’. Il-Kunsill innota l-kontenut. 
 
36.6.8 E-mail mingħand Marion Mizzi li fiha qed titlob il-kollaborazzjoni tal-

Kunsill fl-organizazzjoni ta’ sessjoni informattiva lir-residenti dwar l-
importanza li nnaqqsu l-piż żejjed u dieta bilanċjata. Il-Kunsill aċċetta din 
it-talba. Il-Kunsillier Dr. Kevin Cutajar qabel ma’ din it-talba bil-
kundizzjoni li ma ssirx pubbliċita’ jew jinbiegħu prodotti relatati waqt din 
is-sessjoni.  

 
36.6.9 Ċirkulari numru 007/2018 maħruġa mill-Assoċjazzjoni tal-Kunsilli Lokali 

intitolata ‘Minuti tal-Laqgħa tal-Eżekuttiv Nru. 3 u Nru. 4’. Il-Kunsill 
innota l-kontenut. 

 
36.6.10 Ċirkulari numru 008/2018 maħruġa mill-Assoċjazzjoni tal-Kunsilli Lokali 

intitolata ‘Inizjattiva MCCF 2018’. Il-Kunsill innota l-kontenut. 
 
36.6.11 Ċirkulari numru 4/2018 maħruġa mid-Dipartiment tal-Gvern Lokali 

intitolata ‘Migrazzjoni minn https://lc.gov.mt għal 
https://mylocality.gov.mt. Il-Kunsill innota l-kontenut. 

 
36.6.12 Ċirkulari numru 009/2018 maħruġa mill-Assoċjazzjoni tal-Kunsilli Lokali 

intitolata ‘Laqgħa tas-Sindki, 24 ta’ Marzu 2018’. Is-Sindku Joe Cordina 
ser jattendi għal din il-laqgħa bħala rappreżentant tal-Kunsill.  

 
36.6.13 E-mail mingħand Sylvie Derrien, membri tal-kumitat tal-ġemellaġġi ta’ 

Chevaigné fi Franza, li fiha qed tistieden grupp ta’ għoxrin jew ħamsa u 
għoxrin resident mix-Xagħra sabiex jipparteċipa f’attivita’ li ser issir bejn l-
Erbgħa 4 u l-Ħadd 8 ta’ Lulju 2018. Din il-materja diġa’ ġiet diskussa aktar 
kmieni matul din il-laqgħa.  

 
36.6.14 E-mail mingħand is-Sur Carmel Attard, Segretarju tal-Għaqda Drammatika 

Azzjoni Kattolika Xagħra, li fiha qed jitlob il-kollaborazzjoni tal-Kunsill fl-

organizazzjoni ta’ attivita’ kulturali li ser issir nhar il-Ħadd 4 ta’ Marzu 
2018. Il-Kunsill qabel li għandna nikkollaboraw fl-organizazzjoni ta’ din l-
attivita’ bi spiża li ma teċċedix is-somma ta’ € 150.  

 
36.6.15 E-mail mingħand Mro. Colin Attard, Direttur Artistiku tal-festival 

Gaulitana, li fiha qed jitlob il-kollaborazzjoni tal-Kunsill fl-organizazzjoni 
ta’ kunċert mużikali nhar l-Erbgħa 4 ta’ April fis-7.30pm bħala parti minn 
dan il-festival annwali. Il-Kunsill qabel li għandna nikkollaboraw fl-
organizazzjoni ta’ din l-attivita’ bi spiża li ma teċċedix is-somma ta’ € 300.  

 
36.6.16 Ċirkulari numru 011/2018 maħruġa mill-Assoċjazzjoni tal-Kunsilli Lokali 

intitolata ‘Aġenda tal-Laqgħa tas-Sindki – Is-Sibt 24 ta’ Marzu 2018’. Il-
Kunsill innota l-kontenut.  

 
36.6.17 Ċirkulari numru 1/2018 maħruġa mid-Dipartiment tal-Gvern Lokali 

intitolata ‘Skema – Korsijiet Lifelong Learning 2018-2019’. Il-Kunsill 
innota l-kontenut.  

 
36.6.18 E-mail mingħand il-Perit Edward Scerri b’informazzjoni dwar 

applikazzjoni li tressqet quddiem l-Awtorita’ tal-Ippjanar mis-Sur Daniel 
Magrin, propjetarju ta’ D Venue Restaurant, sabiex tiġi installata platform 

li fuqha jitqiegħdu mwejjed u siġġijiet quddiem ir-restaurant tiegħu fi 
Pjazza l-Vitorja. 

 
Wara diskussjoni, il-Kunsill qabel li għandna nagħmlu talba lill-Awtorita’ 
tal-Ippjanar sabiex id-deċiżjoni dwar din l-applikazzjoni għandha tiġi 
posposta sakemm jitħejja masterplan adekwat għal Pjazza l-Vitorja u l-area 

ta’ madwar. Il-Kunsill qabel unanimament li din il-materja għandha 
titressaq għad-diskussjoni fil-laqgħa li ser ikollna mal-Onorevoli Dr. 
Justyne Caruana, Ministru għal Għawdex, nhar l-Erbgħa li ġejja.  

 
36.6.19 E-mail mingħand Ruben Said, head ta’ Transport Malta, li fiha qed jistaqsi 

jekk il-Kunsill Lokali tax-Xagħra tkellimx mar-residenti u s-sidien tal-
ħwienet fi Triq Jannar qabel ma ressaq it-talba sabiex parti minn din it-triq 
issir one way b’mod temporanju. Il-Kunsill qabel li għandna ninfurmaw lis-
Sur Said li aħna ressaqna t-talba tagħna wara suġġeriment li rċivejna 
mingħand l-Arċipriet tal-Parroċċa.  

36.6.20 Ittra mingħand il-Kan. Dun Mikiel Borg, Rettur tal-Knisja ta’ Marsalforn, li 
fiha qed jirringrazzja lill-Kunsill għall-kollaborazzjoni tiegħu fl-
organizazzjoni tal-festa ta’ San Pawl li ġiet iċċelebrata nhar il-Ħadd 28 ta’ 
Jannar 2018. Il-Kunsill innota l-kontenut. 

 
36.6.21 E-mail mingħand l-Inġinier John C. Gafa’ li fiha qed jitlob lill-Kunsill 

sabiex jitlob l-awtorizazzjoni ta’ Transport Malta ħalli ssir reserved parking 

bay għad-disabled fi Pjazza l-Vitorja. Dan peress li l-kaxxa li kien hemm 
tneħħiet sabiex sar ix-xogħol ta’ asfaltar tal-istess Pjazza u ma reġgħetx 
inżebgħet. Is-Sindku propona u l-Kunsill qabel li għandna nistennew il-
laqgħa mal-Ministru għal Għawdex rigward Pjazza l-Vitorja qabel ma 
niddeċiedu rigward din it-talba.   

 
36.6.22 E-mail mingħand George Refalo, Segretarju Eżekuttiv tar-Reġjun 

Għawdex, li fiha qed jinforma lill-Kunsilli Lokali Għawdxin li ser tinżamm 
sessjoni ta’ informazzjoni bit-tema ‘EU Funds: The Gozitan Experience’ 
nhar il-Ġimgħa 2 ta’ Marzu mid-9am sas-1pm fil-kampus tal-Universita’ 
ta’ Għawdex. Is-Sindku Joe Cordina u l-Kunsillier Dr. Christian Zammit 
ser jattendu bħala rappreżentanti tal-Kunsill.  

 
36.6.23 E-mail mid-Dipartiment tal-Gvern Lokali b’informazzjoni dwar EEA and 

Norway Grants Fund for Regional Cooperation. Il-Kunsill innota l-
kontenut. 

 
36.6.24 Ċirkulari numru 012/2018 maħruġa mill-Assoċjazzjoni tal-Kunsilli Lokali 

intitolata ‘Collaboration between Local Governments on Citizen 
Participation’. Il-Kunsill innota l-kontenut. 

 
36.6.25 Ċirkulari numru 013/2018 maħruġa mill-Assoċjazzjoni tal-Kunsilli Lokali 

intitolata ‘Kjarifiċi rigward l-Assigurazzjoni tas-Saħħa u l-Assigurazzjoni 
ta’ Flus’. Il-Kunsill innota l-kontenut. 

 
36.6.26 E-mail mingħand George Refalo, Segretarju Eżekuttiv tar-Reġjun 

Għawdex, li fiha qed jinforma lill-Kunsill bl-għażla ta’ żewġ studenti mix-
Xagħra sabiex jipparteċipaw fil-Festival des Lycéens et Apprentis li huwa 
festival ta’ mużika. Ir-Reġjun qed jistaqsi dwar il-possibilita’ li l-Kunsill 

Lokali jikkollabora f’din l-inizjattiva billi jħallas l-ispejjeż tal-biljetti tal-
ajru għal dawn iż-żewġ studenti.   

 
Wara diskussjoni, il-Kunsill qabel li għandna nikkollaboraw f’din l-
inizjattiva bil-kundizzjoni li t-tfal Xagħrin li jipparteċipaw ikunu qed 
jagħmlu dan għall-ewwel darba. 
  

36.6.27 Ċirkulari numru 014/2018 maħruġa mill-Assoċjazzjoni tal-Kunsilli Lokali 
intitolata ‘WiFi4EU Sejħa għall-Kunsilli Lokali’. Is-Segretarju Eżekuttiv 
Ivan Attard diġa’ irreġistra l-interess tiegħu biex jipparteċipa fis-seminar li 
ser jiġi organizzat mill-Awtorita’ Maltija għall-Komunikazzjoni.  

 
36.6.28 Ċirkulari numru 015/2018 maħruġa mill-Assoċjazzjoni tal-Kunsilli Lokali 

intitolata ‘MEUSAC u Playing Fields’. Il-Kunsill innota l-kontenut. 
 
36.6.29 E-mail mid-Dipartiment tal-Gvern Lokali li fiha qed jinforma lill-Kunsilli 

Lokali li l-petizzjonijiet għall-kontravvenzjonijiet tat-traffiku għandhom 
jiġu sottomessi biss permezz tas-sistema online jew inkella permezz tal-
posta. Il-Kunsill innota l-kontenut. 

 
36.6.30 E-mail mid-Dipartiment tal-Gvern Lokali b’informazzjoni dwar online 

links to Malta’s Life Unit Social Media Platforms. Il-Kunsill innota l-
kontenut. 

 
36.6.31 Ċirkulari numru 016/2018 maħruġa mill-Assoċjazzjoni tal-Kunsilli Lokali 

intitolata ‘Rapport – Sindki u Presidenti Reġjonali’. Il-Kunsill innota l-
kontenut. 

 
36.6.32 Ċirkulari numru 017/2018 maħruġa mill-Assoċjazzjoni tal-Kunsilli Lokali 

intitolata ‘Added value of transnational cooperation’. Il-Kunsill innota l-
kontenut. 

 
36.6.33 E-mail mingħand Angel Saliba, Scientific Officer fi ħdan il-Ministeru għal 

Għawdex, li fiha qed tinforma lill-Kunsill b’attivita’ kulturali bit-tema 
‘Gozo Alive’ li ser tiġi organizzata mill-istess Ministeru nhar is-Sibt 19 ta’ 
Mejju 2018. Il-Ministeru qed jistieden lill-Kunsilli Lokali Għawdxin sabiex 

iressqu proposta għal xi attivita’ li jistgħu jorganizzaw fil-lokalitajiet 
rispettivi tagħhom nhar il-Ġimgħa 18 u l-Ħadd 20 ta’ Mejju.  

 
Il-Kunsillier Dr. Christian Zammit propona u l-Kunsill qabel li għandna 
nitkellmu ma’ Heritage Malta biex naraw nistgħux norganizzaw xi tip ta’ 
heritage trail madwar il-postijiet ta’ interess storiku fil-lokalita’ tagħna. 
 

36.6.34 Ċirkulari numru 018/2018 maħruġa mill-Assoċjazzjoni tal-Kunsilli Lokali 
intitolata ‘EA 00007/18 – Extension to an existing tuna farm operation off 
the Northeast coast of Malta’. Il-Kunsill innota l-kontenut. 

 
36.6.35 Ċirkulari numru 020/2018 maħruġa mill-Assoċjazzjoni tal-Kunsilli Lokali 

intitolata ‘Permessi ta’ Mwejjed u Siġġijiet’. Il-Kunsill innota l-kontenut. 
 
36.6.36 Ċirkulari numru SPI 2/2018 maħruġa mid-Dipartiment tal-Gvern Lokali 

intitolata ‘Il-Lok, l-Aċċessibilita’ u Taħriġ dwar l-Automated External 

Defribillators (AEDs)’. Il-Kunsill innota l-kontenut. 
 
36.6.37 E-mail mingħand Victoria Martha Pace, rappreżentanta tal-Fondazzjoni 

Valletta 2018, li fiha qed tinforma lill-Kunsill rigward is-seminar bit-tema 
‘Culture Matters: The Impact of Valletta 2018’, liema seminar ser isir nhar 
il-Ħamis 1 ta’ Marzu 2018 fil-Belt Valletta. Il-Kunsill innota l-kontenut. 

 
36.6.38 E-mail mingħand is-Sur Evangelista Leuzzi, koordinatur tal-proġett 

TIPS4EU iffinanzjat minn fondi tal-Unjoni Ewropea, li fiha qed jinforma 
lill-partners kollha (inkluż il-Kunsill Lokali tax-Xagħra) li l-avvenimenti li 
jmiss ser isiru kif ġej: Mill-20 sat-23 ta’ April f’Estarreja l-Portugall u mit-
23 sas-26 ta’ Mejju f’Herceg Novi l-Montenegro. L-aħħar laqgħa ser issir 
f’Settembru f’Suhindol. Il-Kunsill qabel li għandu jattendi rappreżentant 
wieħed min-naħa tagħna għal kull attivita’.   

 
36.7  Ilmenti mir-residenti 

 

36.7.1 Talba mingħand Andrew Xiberras ta’ 77, Triq Ta’ Bullara, sabiex issir 

bankina quddiem ir-residenza tiegħu. Il-Kunsill qabel li dan ix-xogħol 

għandu jsir.  

36.7.2 Talba mingħand Michelina Camilleri ta’ ‘Cristlin House’, Triq tal-Qaċċa, 

sabiex jitranġaw żewġ qagħdiet quddiem ir-residenza tagħha minħabba li 

qed iżomm ħafna ilma. Il-Kunsill qabel li dan ix-xogħol għandu jsir. 

 

36.7.3 Talba mingħand Emmanuel Formosa ta’ ‘Sacred Heart’, Triq it-28 ta’ April 

1688, sabiex jitranġa ħajt tas-sejjieħ imwaqqa’ għat-triq fi Triq Għajn 

Lukin. Il-Kunsill qabel li dan ix-xogħol għandu jsir. 

 

36.7.4 Talba mingħand Louis Rapa ta’ ‘Merħba’, Triq it-28 ta’ April 1688, sabiex 

isiru sinjali li jipprojbixxu l-ipparkjar madwar metru fuq kull naħa tal-

garaxx tar-residenza tiegħu. Il-Kunsill qabel li għandna nressqu din it-talba 

għall-approvazzjoni ta’ Transport Malta. 

 

36.7.5 Talba mingħand Linda Henry ta’ ‘Regina Victrix’, Flat 1, Vjal it-Tmienja 

ta’ Settembru, sabiex isiru rampi ħdejn (i) is-sign tal-UNESCO li hemm 

maġenb il-Ġgantija u (ii) ħdejn ic-charging points tal-vetturi li jaħdmu bl-

elettriku li hemm fi Triq Imqades. Il-Kunsill qabel li dawn ir-rampi 

għandhom isiru. 

 

36.7.6 Talba mingħand Raymond Xuereb ta’ 93, Triq Franġisk Camilleri, sabiex 

titranġa l-bankina quddiem ir-residenza tiegħu. Il-Kunsill qabel li dan ix-

xogħol għandu jsir. 

 

36.7.7 Talba mingħand il-Viċi Sindku Aaron Agius sabiex tinbidel it-tappiera tad-

drenaġġ li hemm quddiem il-belvedere ż-żgħir fi Triq Ta’ Gajdoru. Il-

Kunsill qabel li dan ix-xogħol għandu jsir. 

 

36.7.8 Talba mingħand Joe Magro ta’ Triq Skapuċċina, Żebbuġ, sabiex jitranġa 

ħajt tal-kantun imwaqqa’ għat-triq fi Triq Marsalforn. Il-Kunsill qabel li 

dan ix-xogħol għandu jsir. 

 

36.7.9 Talba mingħand Maria Anna Micallef ta’ ‘Wellann’, Triq l-Għar ta’ Ninu, 

sabiex titranġa l-bankina quddiem ir-residenza tagħha. Il-Kunsill qabel li 

dan ix-xogħol għandu jsir. 

36.7.10 Talba mingħand Gordon Grech ta’ ‘Casa Santa Maria’, Triq it-28 ta’ April 

1688, sabiex isiru sinjali li jipprojbixxu l-ipparkjar faċċata tar-residenza 

tiegħu. Il-Kunsill qabel li għandna nitolbu lir-resident sabiex iġib il-

permess ta’ sid ir-residenza li hemm faċċata tiegħu qabel ma nressqu t-talba 

tiegħu għall-approvazzjoni ta’ Transport Malta.  

 

36.7.11 Talba mingħand diversi residenti fi Triq Masri sabiex l-ewwel parti ta’ din 

it-triq tiġi asfaltata minħabba l-istat ħażin ħafna li tinsab fih. Is-Sindku Joe 

Cordina propona u l-Kunsill qabel li għandna nirreferu din it-talba lill-

Ministeru għal Għawdex.  

 

36.7.12 Talba mingħand Melita Cremona ta’ 6, Triq Kalipso, sabiex tiġi installata 

bozza ġdida qrib ir-residenza tagħha minħabba li fil-preżent hemm ħafna 

dlam. Il-Kunsill qabel li dan ix-xogħol għandu jsir.  

 

36.7.13 Talba mingħand Joseph Bajada ta’ ‘Madonna Ta’ Pinu’, Vjal it-Tmienja ta’ 

Settembru, sabiex isiru parking spaces matul l-imsemmija triq bil-għan li s-

sewwieqa jkollhom indikazzjoni ċara fejn jistgħu jipparkjaw il-vetturi 

tagħhom. Il-Kunsill qabel li għandna nitolbu pjanta mingħand il-Perita 

Mariella Xuereb biex tkun tista’ titressaq għall-approvazzjoni ta’ Transport 

Malta.   

 

36.7.14 Talba mingħand is-Sindku Joe Cordina sabiex issir tabella li tindika d-dħul 

għat-Tempji tal-Ġgantija fi Triq John Otto Bayer. Il-Kunsill qabel li dan ix-

xogħol għandu jsir.  

 

36.8  Konsiderazzjoni u Approvazzjoni tal-iskeda ta’ pagamenti 

 

36.8.1 Is-Segretarju Eżekuttiv Ivan Attard ippreżenta lill-membri tal-Kunsill il-

lista ta’ pagamenti għall-konsiderazzjoni u l-approvazzjoni tagħhom. 

 

 Il-Kunsillier Dr. Kevin Cutajar għamel riferenza għal e-mail li bagħat 

f’Lulju għan-nom tiegħu u tal-Kunsillier Anthony Attard b’riferenza għall-

format tal-iskeda tal-pagamenti.  

Is-Sindku Joe Cordina reġa’ sostna l-pożizzjoni tiegħu li l-format kif 

preżentat huwa dak mibgħut lilna mid-Dipartiment għall-Gvern Lokali u 

għaldaqstant iħoss li m’għandux jinbidel.  

 

Peress li ma kienx hemm qbil dwar dan, ittieħed vot.  Bi tliet voti favur 

(Sindku Joe Cordina, il-Viċi Sindku Aaron Agius u l-Kunsillier Dr. 

Christian Zammit) u tnejn kontra (il-Kunsilliera Dr. Kevin Cutajar u 

Anthony Attard), l-iskeda ta’ pagamenti kif preżentata ġiet approvata.  

 
36.9  Tmiem tal-laqgħa u data tas-seduta li jmiss 

 

36.9 Il-laqgħa tal-Kunsill intemmet fit-8.00pm u ġiet aġġornata b’mod unanimu 

għal nhar il-Ġimgħa 16 ta’ Marzu 2018 fil-5.30pm b’aġenda li tkun 

komunikata aktar ‘il quddiem. 

 

 

IFFIRMATA               IFFIRMATA 

 

Joe Cordina         Ivan Attard 

Sindku             Segretarju Eżekuttiv 


